
MUNYUTSO: GBI KƐ E HE NI TSUMI
Munyutso Setsɔ: MUNYUNGU KUU ƆMƐ

NYA TSƆƆMI
Munyungu fɛɛ munyungu ngɛ munyungu kuu pɔtɛɛ ko mi. Ngɛ ni kasemi nɛ 
ɔ mi ɔ, wa maa hyɛ munyungu kuu pɔtɛɛ komɛ: biɛhi, kaleli, peemimunyuhi 
kɛ miblɛkeli. Munyungu kuu ɔmɛ a sisi numi waa nɛ a kɛ leɔ munyungu fɛɛ 
munyungu e ni tsumi.

Ngɛ kuu tsɔwihi a mi ɔ, ngmaa nihi nyɔngma nɛ ngɛ sukuu tsu ɔ mi kɛ sukuu tsu 
ɔ se. O kuu ɔ kɛ kuu kpa amɛ a ni ɛmɔ sɛ lo?

Loko ni kasemi nɔ ɛ maa ba nyagbe ɛ, o nyɛ nɔ o:

i. ngɛ biɛ kɔ wo slɛɛtohi a mi (nɛhyɛ ni: biɛnitsɛ, biɛgu, subiɛ, hiihepɔtɔmibiɛ 
kɛ ekpa komɔ)

ii. ngɛ kaleli kɛ wo kuu slɔɔtohi a mi (nɔhyɛ ni: heninegbɔlɔ kaleli, yibɔ 
kaleli, su kaleli) nɛ o tsu a he ni ngɛ munyuzahi a mi.

iii. ngɛ peemimunyuhi kɛ wo kuu slɔɔtohi a mi (nɔhyɛ ni: omine peemimunyu, 
ominewe peemimunyu kɛ omineomine peemimunyu)

iv. ngɛ miblɛkeli kɛ wo slɔɔtohi a mi (nɔhyɛ ni: miblɛkelɔ nɛ tsɔɔ bɔ nɔ, 
miblɛkelɔ nɛ tsɔɔ he, miblɛkelɔ nɛ tsɔɔ be kɔ miblɛkelɔ nɛ tsɔɔ nɔkuɔmi)

Otihi

 Biɛ ji munyu nɛ a kɛ tsɛɔ nɔ ko. A ma nyɛ gba biɛ mi kɛ wo biɛnitsɛhi, biɔguhi, 
subiɛhi, hiihepɛtɛmibiɛhi, kuubiɛhi, hiikanemibiɛhi, hikanemibiɛhi 
kɛ biɛnanemidali kuuhi a mi. Yibɔ kaleli ji kaleli nɛ tsɔɔ nɔ hiɛmi ngɛ 
kanemi aloo e susɔmi nya. Su kaleli kaleɔ biɛ aloo biɛnanemidalɔ. Peemi 
ji munyunguhi nɔ baa ngɔ peelɛ ɛ se ngɔ munyuza ko mi. Peemimunyu ji 
munyu nɛ jeɔ nɔ ko peemi he juɛmi kpo. Peemimunyu slɔɔto etɛ ɔmɛ ji 
Omine peemimunyu, ominewe peemimunyu kɛ omineomine peemimunyu.

 Miblɛkeli blɛkeɔ peemimunyuhi, kaleli kɛ miblɛkeli kpahi a mi. A ma nyɛ 
ngɔ miblɛkeli kɛ wo kuu nɛ ɔmɛ a mi: miblɛkelɔ nɛ tsɔɔ blɔ nɔ, miblɛkelɔ 
nɛ tsɔɔ he, miblɛkelɔ nɛ tsɔɔ be, miblɛkelɔ nɛ tsɔɔ si abɔ, miblɛkelɔ nɛ 
tsɔɔ nɔ he je kɛ miblɛkelɔ nɛ tsɔɔ nɔkuɔmi.

MƐNI JI BIƐ?
Biɛ ji munyu nɛ a kɛ tsɛɔ nɔmlɛ, he, lohwe aloo nihi. Biɛ komɛ ma nyɛ pee nɔ 
susumi aloo he numi.

Biɛkuu slɔɔto ɔmɛ.
Biɛnitsɛhi
Biɛnitsɛ ji biɛ nɛ a kɛ tsɔɔ nɔmlɔ aloo he ko aloo nɔ ko pɔtɛɛ nɛ ji adebɔ ni aloo 
pi adebɔ ni. He fɛɛ he nɛ biɛnitsɛ maa je ngɛ munyuza mi ɔ, a ngɔɔ ningma okadi 
ngua kɛ jeɔ sisi. Nɔhyɛ ni komɛ:

Nimlɛ biɛhi: Kuɛku, Na, Kofi, Tamate Kuao, Lomo, Tɛte.

He biɛhi:Akplabanya, Dodowa, Gbugblaa, Ga, Kumase, Oguaa, Peki.

Ligbi biɛhi: Hɔgba, Hɔɛgbi, Pɛplɛgbi, Sɔ, So, Soha, Hɔ

Oslami a biɛhi: Jɔne, Lami, Maale, Osabu, Yomle kɛ ekpa komɛ.

He pɔtɛɛ biɛhi: Komfo Anokye Hiɔ Tsami He, Oguaa Yunivɔsiti, Jubilee House, 
Legon Olegɔ Sukuu.

Pa kɛ taku biɛhi: Aziza, Tsenku, Densu, Jɔ, Lalue,

Yo kɛ yoku biɛh: Yogaga, Kloyo, Sɛyo, Osuyo, Afajato

Biɛgu
Enɛ ɔ ji biɛhi nɛ a kɛ tsɔɔ ni kpa komɛ nɛ a pi biɛnitsɛhi. A kɛ ningma okadi wayoo 
jeɔ a sisi ja a je munyuza sisi pɛ. Nɔhyɛ ni komɛ ji ala, nyumu, yo, ningma tso, 
asupaatlee, okplɔɔ, teji, dongo, baagi, lilɛ, tue, otimi, okpoku, kaa, lɔle, bɔɔsu, 
tsɔɔlɔ, sukuu tsu kɔ ekpa komɔ.

Subiɔ
Enɔ ɛ ji biɔ nɔ a kɔ tsɔɔ ni komɔ nɔ a nɔ mɔ kɛ hɔngmɔ, a he hi pɔtɔmi nɔ a hi 
kanemi hulɛ. A nuɛ ekomɔ a he. Nɛhyɛ ni ji buajɔ, suɔmi, aywilɔho, abofu.

Hiihepɔtɔmibiɔ
E ji biɔ nɔ a kɔ tsɔɔ nihi nɔ a naa nɔ a nyɔɛ pɔtɔɛ a he. A ngɛ je ɛ mi nɛ wa yoɛ mɛ. 
A ngɛɛ he numi ni enuɛ ɛmɔ (he pɔtɔmi, nɛ numi, nami, he fu numi, nya womi/
tsomi) kɔ yoɛ mɔ. Nɔhyɛ ni komɛ ji: tɛ, okplɔɔ, satso, nyu, zia, miɛ, suɛ kɔ ekpa 
komɔ.

Ni tsumi 1

Moo ngɔ biɛhi nɛ nyɛɛ se nɛ ɔmɛ kɛ wo biɛnitsɛ, biɛgu, subiɛ kɔ hiikanemibiɔ 
kuuhi a mi. Moo tsɔɔ sisi nɔ he je nɛ o kɛ mɛ wo glɛ nɛ o de ɔmɛ a mi.

i tsɔɔlɔ

ii okplɔɔ

iii suɔmi

iv Atayoo

v Yohane

vi buajɔ

vii kake peemi

viii sɛ

ix tɛ

 x.  womi

Ni tsumi 2

i. Ngɛ nyɛ kuu ɔmɛ a mi ɔ, nyɛ yɔse biɛhi tsuo nɛ ngɛ demiyo nɛ nyɛɛ se ɔ 
mi.

ii. Nyɛɛ ngɔ biɛhi nɛ nyɛ yɔse ɔ kɛ wo hiihepɛtɛmibiɛhi, biɛguhi, biɛnitsɛhi 
kɛ subiɛhi a kuuhi a mi.

iii. Nyɛ wo biɛhi nɛ nyɛ yɔse ɔ kɛ wo munyuzahi a mi. Nɔhyɛ nɔ: Ye ma a 
klee we.

Yi: Si Slaami Ngɔ Agɛmanya Jua Mi.

Jua ko ngɔ ye ma a mi nɔ a tsɔɛ lɔ Agɛmanya Jua. E ji bua jɛmi he nɔ nihi ya 
juaa ni nɔ a heɛ ni saisaa ngɔ: kɔ je tso yiblii kɔ ngmɛ si ni tsɛwi a nɛ kɔ ya 

pue bo, tsobi kɔ jokuɔwi a fiɔmi nihi a nɛ. O ma nyɔ na ni hoomi nihi hu ngɔ 
lejɔ ɛ. Lɛ ɛ ji kaa, nɛ fɔɔ nɛ ngɔ Agɛmanya Jua a nɛ.

Daa Hɛ kɔ Hɛgba a, i kɔ ye weku ɛ ya woɛ jua ngɔ lejɔ ɛ. Ke piɔ bɛɛ nɔ o maa 
su jua a mi ɛ, o nuɛ ni juali ɛmɔ a nya kɔ huhui nɔ a ngɔ a nijua ni ɛmɔ a he 
jua dee kɔ ngɔ jua tsɔe.

Kekle nihi nɔ i pɛɛ nami ngɔ jua a nɛ ji tso yiblii nɔ fu papaapa kɔ ngmɛ si 
ni tsɛwi nɔ a to mɔ ngɔ sowehi a nɛ: akutu, kɛdu, gɛ, amoo, mwɛmwi kɔ ga. 
Atomo, akate, gigɔlokoto kɔ kuadaa hu ngɔ lejɔ ɛ. A he via nɔ heɛ lejɔ ɛ tsuo 
ɛ haa nɔ e jloɛ mi kaa ma he nɛ nɔ i suɛ ɛ eko.

Ngɔ tso yiblii kɔ ni tsɛwi jua he nɔ ɛ se ɛ, wa guɛ heha ni juali ɛmɔ a ngɛ. A 
juaa gugue tade kɔ sisi tade gaga kɔ kpitihi tsuo. A juaa yihi agbotue, sikɔti, 
muɔ kɔ juɔni kpakpa munomunohi. A he fɔu kɔ a kpɔmi ɛ ma tsɔ o hɔ se. I 
kpaa gba nɔ ɛmɔ a mi kɔ hlaa juɔni kpakpahi kɔ ba piɔɔɛ ye juɔni nɔ i ngɔ 
momo ɛ he.

Ke wa tsa Agɛmanya Jua a mi kpami ɛ nɛ ɛ, wa ba paa tsobi, nine si kɔ nane 
si nihi a juali a nɛ. O maa na fiifi, otoono, fau kɔ tsobi munomunohi nɔ a pee 
mɔ kaa nimli aloo lohwehi finifini ngɔ lejɔ ɛ. Jokuɔwi tsuo naa fiɔmi nihi nɔ a 
suɛ ngɔ lejɔ ɛ ke a nyɔɔ a fɛli a se kɔ ba jua nɔ ɛ mi. Ke i na jokuɔwi nɔ ɛmɔ 
nɔ a ngɔ fiɔmi nihi kɔ tsobihi nɔ a suɛ hae ngɔ tsuapo ɛmɔ a mi ɛ, i kaiɛ ye 
jokuɔwi a si kɔ buajɛ.

Nyagbe ɛ wa ba suɛ we mi nihi a jua he. Latɔ kue mi nihi, ni hoomi kɔ ni yemi 
tsesihi kɔ plɔɔtehi, ka, tɛtɛ, kutu, klopɛtu kɔ buɔhi, ni tlemi takohi kɔ zugba 
tsumi takohi tsuo pɛ he ngɔ lejɔ ɛ. Ye mami suɛ ni nɔ ɛmɔ hemi wawɔɔ nitsɔ 
ejakaa e ji yo nɔ le ni hoomi saminya, I tlooɛ tlomi ɛ kɔ baa we mi.

Wa tsa nɛ nɔ waa hyɔ biɔ slɛɛtohi

Kuubiɔhi
A ji biɔhi nɔ daa si kɔ ha nihi nɔ ngɔ kuu mi. Kuu ɛ ma nyɔ pee nimli, lohwehi 
aloo ni kpa komɔ. Nɛhyɔ ni ji asafo, sau, weku, je, kpe, kɔ ekpa komɔ. A daa si 
kaa biɔ kake se nimli/lohwehi/nihi babauu maa hi kuu ɛ mi.

Nitsumi 3

Moo ngma kuubiɔ munomunohi enuɛ nɔ o kɔ o nyɔmi nɔ sɔsɔ he.

Moo hyɔ munyuzahi nɔ nyɔɔ se nɔ ɛmɔ nɔ o tsɛɛ kaa biɔhi nɔ a diki a mi ɛmɔ 
peeɛ hiikanemi aloo hikanemi biɔhi.

- Jokuɔwi ɛmɔ hwɛ mahe ma benɔ a gbe a fiɔmi gbagblaa a nya a.

- Hyɔ nɔ e hi, nyu ɛ mi kuɛ.

- La gbemi lɛle kɔ jibifohi a lɛlehi piɔɔ guabɛ ɛ he.

- Wa suɛ nyu tɛ ngua amɔ.

- Ni salɛ ɛ ngɛɛ bɛta nitsɔ kɔ woɛ keeki ɛ mi.

- Mlaa woli enyɔmɔ he maa hia kɔ wo mlaa kake?

- Jokuɔwi babauu suɛ fufɛ se Maku sume fufɛ..

- Buɔhi babauu ɛ, ngmongmo zu nɔ a kɔ puɔ.

- Atɔ kɔ Lawɔɔ ma nyɔ hi miɔ slɛɛtohi.

- Hwɛ gbɔ mi nɔ i ye alɛ ka kake ɛ tsuo.

A ma nyɛ ngɔ biɛ kɛ wo kuu pɔtɛɛ enyɔ mi. Mɛ ji hiikanemibiɛhi kɛ hikanemibiɛhi.

Hiikanemibiɛhi ji biɛhi kulaa nɛ a nyɛɛ kaneɛ. (nɔhyɛ ni: ningma tsohi, tadehi, 
pɔsuhi, ajoviahi, kpluhi, lohwehi, wehi kɔ ekpa komɔ).

Hikanemibiɛhi ji biɛhi nɛ a nyɛ we mɛ kanemi kakaaka. (nɔhyɛ ni: nu, omɔ, nyu, 
sɛgbi, klaazi, zia kɔ ekpa komɔ). Subiɛhi piɛɛ hikanemibiɛhi a he.

MI HYƆMI EKOHU BIMIHI

1 Ngɔɔ mo nitsɛ o munyunguhi kɛ tsɔɔ nɔ nɛ ji biɛ nya.

2. Ngmaa biɔ nɔhyɛ ni enuɔ kɛ je demiyo nɔ nyɔɔ se nɔ ɔ mi kɛ kɔ nihi nɛ 
nyɛɛ se ɔmɛ a he.

i. Nimlɛ biɛhi

ii. Ligbi biɛhi

iii. He pɔtɛɛ biɔhi

iv. Hiikanemibiɛhi

Kofi hia blɔ kɛ ho ma ngua nɔ ngɛ e kɔpe ɔ kasa nya a mi ya. Ma nɔ ɛ 
biɔ ji Ga. E hia blɔ ɔ Pɛplɛgbi mɛtu ko.

Ga ji ma ko nɛ ngɛ fɛu kɛ e mi sau gagahi kɛ tsu finifinihi. Kofi bua jɔ kɛ 
be nɔ. Enɛ ɔ ji kekleekle nɛ e ya ma nɛ ɔ mi. E ya tsuapo ngua ko mi nɛ 
e ya he bagi, asupaatlee, watsi, bɛti, tadehi kɛ ni kpahi babauu. E bua 
jɔɛ nihi a he jua wawɔ ngɛ Ga a he. E huhuɔ hluu nɛ e fia pɛɛ si kaa e 
be lejɔ ɔ yae hu gblegbleegble.

3. Ngɔɔ mo nitsɛ o munyunguhi kɛ tsɔɔ biɛ slɔɔtohi nɔ nyɔɔ se nɛ ɔmɛ a 
nya konɛ o ha nɔhyɛ ni enyɔɔnyɔ kɔ ha eko fɛɛ eko.

i. Hiihepɛtɛmibiɛhi

ii. Subiɛhi

iii. Hikanemibiɛhi

iv. Kuubiɛhi

1. (Heto komɛ) Biɛ ji munyu nɛ a kɛ tsɛɔ nɔmlɛ, he, lohwe aloo nih

Biɛ ma nyɛ pee nihi nɛ bɔle wɔ.

2. 

i.  Nɔmlɔ biɛ: Kofi

ii. Ligbi biɛ: Pɛplɛgbi

iii. He pɔtɛɛ biɛ: Ga

iv. Hiikanemibiɛhi: ma, sau, tsu, kɔpe, tsuapo, bagi, asupaatlee, 
watsi, bɛti, tadehi

3. 

i.  (Heto komɛ) Hiihepɛtɛmibiɛhi ji nihi nɔ a naa nɔ a nyɔɛ pɔtɔɛ a he. 
Nɔhyɛ ni: pɔsu, tso, agbitsa, tɛ, okplɔɔ kɛ ekpa komɔ.

 Subiɛ ji biɛ nɛ a kɔ tsɔɛ ni komɔ nɔ a nɔ mɔ kɛ hɛngmɛ, a he hi 
pɔtɔmi nɔ a hi kanemi hulɛ.

 Aloo

 Subiɛ ji biɛ nɔ ngɔɛ he numi ni enuɔ ɔmɛ (nami, he pɔtɔmi, he fu 
numi, nɛ numi, nya womi/tsomi) kɛ yoɛ mɔ. Nɔhyɛ ni: tsui si tomi, 
suɔmi, kpakpa peemi, bua jɔmi kɛ ekpa komɛ.

ii. Hikanemibiɛhi ji biɛhi nɛ a be nyɛe kanemi. Nɔhyɛ ni: nyu, zia 
kɛɛhiɛ mamu kɔ ekpa komɔ.

 Aloo

 Kuubiɛ ji biɛ nɛ a kɛ tsɛɔ nihi ngɛ kuu mi. Ekomɛ ji asafo, kpe, 
sɔlemi bi, sau kɛ ekpa komɔ.

 Jehanɛ ɔ nɔ nyɛ kase biɛ kɛ biɛ slɔɔto ɔmɛ ɛ, nyɛ ha waa hyɛ kaleli.

SECTION3 MUNYUNGU KUU ƆMƐ

MƐNI JI KALELƐ?
Ngɛ kuuhi a mi ɔ, nyɛ ha munyunguhi etɛ nɛ nyɛ ma nyɛ kɛ kale nihi nɛ nyɔɔ se 
ɔmɛ.

- O sukuu tsu ɔ mi
- O huɛ nɛ o suɔ saminya
- O okplɔɔ
- O sukuu ɔ ngɛngɛ mi aloo e si fɔfɔɛ.

Kalelɔ ji munyungu nɛ a kɛ kaleɔ biɛ. Kaleli ji munyunguhi nɛ tsɔɔ nɔ ko aloo 
nɔ ko he so. Kaleli nɔhyɛ ni ji ba mumu, yumu, kungwɔzɔ, futaa, kpiti, gaga, fɛu, 
agbo, nyafii, legelege, fafɛ, pɔpɔɛ, gbigbli kɛ ekpa komɛ. Nɔhyɛ ni nɛ nyɛɛ se ɔ 
tsɔɔ bɔ nɛ a tsuɛ kaleli a he ni ha ngɛ munyuzahi a mi.

i. I suɔ we momohi.
ii. Nyumuyo ɔ ka nɛ e ngɛ legelege.
iii. Baake ye lo gbigbli ɔ kulaa.

Ngɛ (i) mi ɛ, munyungu momo ngɛ we ɔ nɛ munyu tulɔ ɔ suɔ ɛ kalee. Ngɛ (ii) mi 
ɛ, munyungu legelege ngɛ nyumuyo ɔ kalee. Ngɛ (iii) mi ɛ, munyungu gbigbli ngɛ 
lo ɛ kalee.

Kaleli slɔɔtohi
Wa ngɛ kaleli slɔɔtohi. Kaleli slɔɔtohi nɛ nyɛ maa kase amlɛ nɔ ɛ ji:

- Heninegbɔlɔ kaleli
- Yibɔ kaleli
- Su kaleli

Heninegbɔlɔ kaleli
Ngɛ hiɛ ɔ, heninegbɔlɔ biɛnanemidali (jamɛ a, jamɛ a je, kikɛmɛ a, kikɛmɛ a je) 
ya peeɔ heninegbɔli ejakaa a ngɛ nɔ ɔ he so tsɔɔe (biɛ he so tsɔɔmi). Hyɛ nɔhyɛ 
nihi nɛ nyɛɛ se nɔ ɔmɛ.

a. Jamɛ a lɔle ɔ kle.
b. Wa jamɛ a je nyumuwi ɔmɛ bui nɔ.
c. Naate kikɛmɛ a subai nɛ ɔ be wɛ wae.
d. Pɔtɔtɔɛ ngɛ kikɛmɛ a je ni tsumi nɔ ɔ mi.

Nɔkɛhetomi kalelɛ
A ngɔɔ kalelɔ nɛ ɔ kɛ toɔ nɔ enyɔ he. Nɔkɛhetomi kaleli nɛ ɔ komɛ ji: wayoo, 
hiɔwe, agbo, babauu pe, nyafii pe, hyɔ pe, kɛ ekpa komɔ. Wa tsu nɔkɛhetomi 
kaleli nɛ ɔmɛ a ni ngɛ nɔhyɛ ni nɛ nyɛɛ se ɔmɛ.

a. Ama ngɛ wayoo pe Kofi.
b. E ke lɛ ni ɔ babauu pe imi.
c.  Ati nane ngɛ nyafii pe ala nane.
d. A nine su hiɔwe pe wa nɔ ɔ.

Yibɔ kaleli
Kaleli nɛ ɔmɔ tsɔɔ nɔ he hiɛmi ngɛ e kanemi nya. E peeɔ kalelɔ ejakaa e kaleɔ biɛ 
kɛ tsɔɔ nɔ ɔ abɔ. Hyɛ nɔhyɛ ni nɛ nyɛɛ se ɔmɛ.

a. I he omɔ bɔɔ pɛ.
b. E hoo hlui enyɔ.
c. E hia sikli nyafii ko.
d. Womi babauu ngɛ daka a mi.

Su kaleli
Su kaleli ji kaleli nɛ tsɔɔ bɔ nɛ biɛ ko su, e kami, e blimi, e jiimi/jɛɛmi kɛ e si fɔfɔɛ 
ngɛ ha. A ji kaleli nɛ kaleɔ biɛ. Hyɛ nɔhyɛ ni nɛ nyɛɛ se ɔmɛ:

a. Lɔle ɔ wo momo.
b. I ngɛ womi fini ko.
c. Lo tsutsui ɔ ngɔ.
d. I na bɔɔsu agbo ko.

Ni tsumi

1. Moo kpale hyɛ munyunguhi nɛ wa tsu a he ni ngɛ wa ni kasemi sisije ɛ 
ekohu. Moo ngɔ munyungu ɔmɛ kɛ wo heninegbɔlɔ kaleli, yibɔ kaleli kɛ 
su kaleli a kuu mi. Ngmaa nɔhyɛ ni kpahi kɛ piɛɛ he.

2. Moo kane demiyo nɛ nyɛɛ se ɔ konɛ o ngma kaleli nɛ ngɛ mi ɛmɔ tsuo. 
Ngɔɔ kaleli nɛ o ngma a kɛ wo heninegbɔlɔ kaleli, yibɔ kaleli kɛ su 
kaleli a kuu ɔ mi konɛ o kane o heto ɔ kɛ ha o sɔ nɛ bi ɔmɛ.

Loko kungwɔ ke e kpaa nɔ si etɛ jamɛ a mɔtu ma a, lɔ ɔ ji kaa ni ɔmɛ tsuo ngɛ 
Alata kɔpe ɔ mi ɔ ba bua a he nya ngɛ matsɛ ɔ mwɔ ɔ sisi. Odehe ɔmɛ ha klala 
nɛ a wo nine si ni kɛ kuɛ ni nɛ a hɛɛ nane si gu.

A ba bua konɛ a ka matsɛ ɔ kita. Kusumi tsɔɔ kaa, jeha babauu nɛ be ɔ, matsɛ 
ɔ nimeno ko pee nɔ ngua ko kɛ ha ni ɔmɛ ngɛ kɔpe ɔ mi. Be nɛ la ko je ba sa ni 
ɔmɛ a ngmɔhi tsuo nɛ ni ɔmɛ tsuo pee bɔdɔbɔdɔ nɛ a be hɛ nɔ kami ko kulaa 
a, nimeno nɔ ɛ nɛ e ye bua mɛ.

Lɔ ji nɔ nɛ ngɔ e ngmɔ nɔ ni kɛ je kɔpe nɛ ngɛ a kasa nya a mi ba ha kɔpe ɔ 
mi bi ɔmɛ piani ko nɛ a ye konɛ hwɔ nɛ nya wa wawɛɛ ɔ ko ba tane a yi. Ni 
ɔmɛ laa we nimeno nɛ ɔ aduɛ nɔ lɔ ɔ he je ɔ, a ba kaa lɛ kita daa jeha kɔ kaiɛ 
kpakpa nɔ e pee ha mɔ ɛ.

Kaa bɔ nɛ nyɛ maa na ngɛ nɔhyɛ ni nɛ nyɛɛ se ɔ mi ɛ, su kaleli baa ngɛ biɛ nɛ 
a ngɛ kaleɔ se. Ekomɛ hu baa ngɛ biɛ nɛ a ngɛ kaleɔ hɛ kpɛ.

a. We ɔ ngɛ fɛu.

b. Watsi ɔ nɛ o fi ɔ hi.

c. Afuɛ yo ji e mami.

d. Tso ɔ nɛ i na a ka.

Su kaleli ma nyɛ nyɛɛ biɛ nɛ e ngɛ kalee ɔ se tutuutu aloo e maa sɔ biɔ nɔ e 
ngɔ kalee ɛ hɔkpɔ tutuutu. Kaa bɔ nɛ wa na ngɛ nɔhyɛ ni nɛ nyɛɛ se ɔmɛ a mi 
ɔ.

a. A ba he afɛu we ɔ.

b. I na tso gaga ko.

c. Ye mami he watsi fini ko ha mi.

d. I yeɔ mangoo fufui daa ligbi

MI HYƆMI EKOHU BIMIHI

1. Ngɔ nyɔ kuu ɛmɔ a mi ɛ, nyɔɔ ngɛ kaleli nɔ nyɔɔ se nɔ ɛmɔ kɔ wo a kuu 
ɛmɔ a mi konɔ nyɔɔ kane nyɔ heto ɛmɔ. Kuu ɛmɔ nɔ tsɛɛ a heto ɛmɔ a 
nya.

i. fɛu

ii. gaga

iii. ngɔngɔɛ

iv. fa

v. tsutsu

vi. yiwutso

vii. wo su

viii. tsotsoe

ix. jamɛ a

x. kikɛmɛ a

xi. etɛ

xii. abofu

2. Moo kane demiyo nɛ nyɛɛ se ɔ konɛ o ha bimihi nɛ nyɛɛ se ɔmɛ a heto.

i. Moo ngma kaleli tsuo nɛ ngɛ demiyo ɔ mi.

ii. Moo ngɔ kaleli nɛ o ngma a kɛ wo a kuu slɔɔto ɔmɛ a mi.

iii. Moo ngɔ kaleli enuɔɔnuɔ kɛ je kuu slɔɔto ɔmɛ a mi kɛ pee munyuzahi.

Yohane hia e kekle blɔ kɛ ya slaa e nyɛwetsɛ ngɛ ma ngua a mi. E sɔ 
bɛɛsu ngua ko mi. Amlɔ nɔuu nɛ e kple si ngɛ jamɛ a bɔɔsu ɔ mi ɔ, e he 
mi po lɛ ngɛ tsuhi kɛ nyakpɛ nihi nɛ e na a he. E bɔni kikɛmɛ a sau ɔmɛ, 
gbɛjegbɛ finifini ɔmɛ, kɛ bɔ nɛ nihi ngɛ nyɛɛe ha a hyɛmi. Kikɛmɛ a je 
afɛu ni nɛ ɔmɛ ha nɛ Yohane hɛ je e he nɔ kaa e sa nɛ e tsɛ e nyɛwetsɛ 
ɔ nɛ e ba wo lɛ ngɛ lɔle da he ɔ. Si kake too ɔ, e hɛli si nɛ e je jamɛ a je 
abɔdɔkpa momo ko kɛ je e bagi yumu ɔ mi nɛ e bɔni e nyɛwetsɛ ɔ tsɛmi. 
Be mi nɛ abɔdɔkpa a ke e kpaa pɛmi ɔ, hyɛ lɔle futaa ko nɛ daa si maa 
pee gugue kami bɔɔ kɛ je he nɛ Yohane ngɛ ɔ. Yohane muɔ zaa ngɛ e 
nya he nɛ e bli lɔle ɔ hɛ kpɛ sinya a nɛ e sɛ mi. Akɛnɛ e nyɛwetsɛ ɔ we ɔ 

kɛ he nɛ e daa si ngɛ ɔ kɛmi maa pee hɔngmɔ fia nyɔngma kɛ enuɔ blɔ 
hiami pɛ he je ɔ, e kɛ we kulaa nɛ mɛ ni enyɔ ɔmɛ a su we ɔ mi. Benɛ 
Yohane jɔɔ e he be bɔɔ se ɔ, a ha lɛ niye ni ngɔngɔɛ ko nɛ e kɛ gbe hwɔ 
nɛ ngɛ lɛ yee ɔ.

MƆNI JI PEEMIMUNYU?
Mɔni o tsu mɛtu nɔ ɛ? Ngmaa nihi nɔ o tsu ɛmɔ.

Mɔni ji o susumi ngɔ ni slɛɛtohi nɔ nyɔ kaseɛ ɛ he? Ngmaa o susumi ɛmɔ. O kɔ o 
sɔ nɛ bi ɛmɔ nɔ sɔɔ o susumi ɛ he ni.

Peemimunyu ji munyungu nɔ tsɛɛ nɛ ko peemi. Peemimunyuhi nyɔɛ peeɛ 
munuyunguhi aloo munyukpɛfahi nɔ tsɛɛ pemi kaa nɛ he numi, wami, nɛ he fu 
numi, nɛtsɔ peemi, nɛ suɛmi, nɛ nyɔmi, nɛ lemi, nɛ ko suɛmi, kɔ ekpa komɔ.

Omine peemimunyu
Omine peemimunyuhi ngɛɛ nɛnali kɔ nyɔɔɛ a se ngɔ munyuzahi a mi. Nɛhyɔ ni 
komɔ ji hoo, nu, kudɛ, yɔ, ye, ngma, gbe, kɔ ekpa komɔ. Nɛhyɔ ni ngɔ munyuzahi 
a mi nɔ nyɔɔ se ji nɔ ɛ nɔ.

1. Tsɛɛlɛ ɛ hoo omɛ.
2. Ni kaseli ɛmɔ yɔ nyu.
3. Kofi kɔ Ajo ye kokote ku.
4. Jokuɔ ɛ he tso yiblii.
5. Ni ɛmɔ kuɛ lɛle ɛ.

Munyunguhi nɔ a diki mi ngɔ munyuza amɔ a mi ɛ tsuo peeɛ omine peemimunyuhi. 
Peemihi aloo nɛnali ɛmɔ baa ngɔ peemimunyu ɛmɔ a se. Ngɔ nɛhyɔ nɛ ɔ mi ɛ, 
nɛnalɛ ɛ ji omɛ nɔ ngɔ nɛhyɔ nɛ 5 mi ɛ, nɛnalɛ ɛ ji lɛle ɛ.

Ominewe peeminunyuhi
Enɔ ɛmɔ ji peemimunyuhi nɔ ngɛɔ nɛnalɛ kɔ je a sisi numi kpo. Nɛnalɛ he hia we 
mɔ loko a sisi numi jeɛ kpo. Munyunguhi aloo munyukpɛfahi ma nyɔ fiee a se se 
enɔ ɛmɔ pɛɛ miblɔkeli peemi. Jamɔ a peemimunyu ɛmɔ ekomɔ ji gbo, te, ha ko, 
fo, wa, kɔ ekpa komɔ. Ekpa komɔ nɔ nyɔɔ se ngɔ munyuzahi a mi ji nɔ ɛ nɔ.

1. Jokuɔ ɛ ngɔ ko hae.
2. Otoklii ɛ te mamaama
3. Ni kaselɛ ɛ hɔli tlukaa.

Peemimunyuhi nɔ a diki a mi ɛmɔ peeɛ ominewe peemimunyuhi. Ngɔ nɛhyɔ ni 2 
kɔ 3 mi ɛ, munyunguhi nɔ nyɔɔ peemimunyu ɛmɔ a se ɛ ya peeɛ miblɔkeli nɔ tsapi 
nɛnali ji mɔ. Wa maa kase miblɔkeli a he ni pee se.

Omineomine peeminunyuhi
Omineomine peeminumyuhi woɛ nɛnali enyɛ ngɔ munyuza mi: nɛnalɛ tutuutu kɔ 
nɛnalɛ setsɛ. Nɛnalɛ ɛ kake ma nyɔ pee biɔ aloo biɔnanemidalɛ oti aloo nɛnalɛ 
tutuutu nɔ ngɔ peemimunyu ɛ sɛlee. Nɛnalɛ setsɛ ɛ ya peeɛ biɔ aloo biɔnanemidalɛ 
nɔ ngɔ nɛnalɛ tutuutu ɛ sɛlee. Nɛhyɔ ni nɔ nyɔɔ se ji nɔ ɛ nɔ: ha, mane, bi, he, hɔɔ, 
fiɔ kɔ ekpa komɔ. Nɛhyɔ ni ngɔ munyuzahi a mi ji:

1 . Fɛli ɛmɔ ha a bi ɛ ni tsɛwi komɔ.
2. Tsɛɛlɛ mane ni kaseli ɛmɔ nike ni.
3. Kojolɛ ɛ bi Lɛya a munyu ko.
4. Yo ɛ ke e huɔ ɛ apɛnu.

Ngɔ nɛhyɔ nɛ ɔ mi ɛ, nɛnalɛ setsɛ ɛ ji ‘bi’ nɔ nɛnalɛ tutuutu ɛ ji ‘ni tsɛwi’. Ngɔ 
nɛhyɔ nɛ ɛ mi ɛ, nɛnalɛ setsɛ ɛ ji ‘huɔ’ nɔ nɛnalɛ tutuutu ɛ ji ‘apɛnu’.

Ngɔ Dangme mi ɛ, wa tsu we hɔ kpɔ ngwɛhe biɔhi a he ni se wa tsuɛ se ngwɛhe 
biɔhi a he ni. Nɛhyɔ ni ji (tsu mi, tsu se, pa nya, pa tue, kpo nɛ, nga mi, kɔ ekpa 
komɔ). Nyɔ ma nyɔ sɔsɔ he.

Ni tsumi 1

1. Mɔni ji biɔ? Moo ngɛ mo nitsɔ o munyunguhi kɔ tsɛɛ sisi.

2. Moo tsɛɛ peemimunyu slɛɛto etɔ ɛmɔ a nya.

3. Moo ngɛ peemimunyuhi nɔ nyɔɔ se nɔ ɛmɔ kɔ wo omine peemimunyu, 
ominewe peemimunyu kɔ omineomine peemimunyu kuuhi a mi. A ha 
nɛhyɔ ni enyɛ ngɔ daka nɔ ɛ mi.

Verb Transitive Intransitive Ditransitive

bu √

ke √

gbo

la

kane

do

nyɔɔ

fiɔ

gba

tsɔ

ha

Ni tsumi 2

O kɔ o nyɔmi nɔ kane demiyo nɔ nyɔɔ se nɔ ɛ. Nyɔ yo peemimunyuhi tsuo 
ngɔ demiyo ɛ mi nɔ nyɔ kɔ wo omine peemimunyu, ominewe peemimunyu 
kɔ omineomine peemimunyu kuuhi a mi. Ke nyɔ gbe nya pɔ, nyɔɔ ngɛ 
nyɔ peemimunyu ɛ mi enuɛ kɔ ngma munyuzahi.

Nɛhyɔ nɛ: I ko kase ni kɔ ya hɔ mi bɛɛ.

Demiyo ɛ

Kɛ je pa a nya kɔ ya su e se ɛ kami maa pee kaa gugue nyingmi enuɛ se jinɔ 
i ko suɛ nɔ ma sle kaa kilomita kake ngɔ pa nɔ mi kuɛ nɔ e mi tsɛ mi. Nyaka 
a he via ngɛ pa nɔ ɛ mi.

Nɔ i ngɔ dlae nɔ ma sɔ pa a mi ɛ, i ngɛ ye tu ɛ kɔ wo ye lungu kpɔ nɔ be nɔ i fa 
kue kpiti ko ɛ, i sane kɔ sɔ nyu gbidii ɛ mi. I sle kaa nɛ nɛ kpaako e ngɔ slemi 
kasee. Agbaikle ɛ nya wɔ nɔ nyu ɛ mi ngɔ kulɛɛ. Gbeye ha fiɛ ngmangu pue 
ye nɛ nɔ enɔ ɛ ha nɔ i sle blɔuu.

Be kpiti mi ɛ, e pee kaa nyu ɛ mi kuɛ we kulaa nɔ ye gugue ma nyɔ sa kpo. I 
susu pohu kaa ye gugue ma ya sa nyaka se mi. Yi mi susumi kɔ gbeye yemi 
sɛuu ha nɔ ye tu ɛ je ye nya mi kɔ nɛ pa a mi.

I plee ye he maa pee gugue enyɛ kami nɔ i kɔ su he nɔ nyu ɛ mi kuɛ ɛ ekohu. 
E kɔ we tsɛ nɔ i ba sa kpo jehanɔ ɛ. Nɛ fɔɔ nɛ nya be. Ye tu ɛ laa mi.

MƆNI JI MIBLƆKELƐ?
Moo hyɔ foni nɔ ɛ. Mɔni nihewi kɔ yihewi ɛmɔ ngɔ pee? Mɔni be ngɔ ligbi ɛ mi 
ji nɔ ɛ? Jije a ngɔ nɛ ɛ pee ngɔ? Mɔni he je nɔ a ngɔ nɛ ɛ pee ɛ?

(Source: https://www.athletics.africa/topics/ghana-athletics-association)

Miblɔkelɛ ji munyungu aloo munyukpɛfa nɔ blɔkeɛ peemimunyu mi ngɔ munyuza 
ko mi. E ma nyɔ ma blɔke miblɔkeli kpahi hu a mi. Nɛhyɔ ni ji esɛesɛ, gaga, 
mamaama, saminya. Mo susu bɛ nɔ o pee kɔ nyɔɔ kɔ ba sukuu mwɛnɔ ɛ he.

Miblɔkelɛ nɔ tsɛɛ bɛ nɔ
Enɔ ɛ tsɛɛ bɔ nɛ peemimunyu ya nɛ ha aloo bɛ nɔ a pee peemimunyu ɛ ha. Nɛhyɔ 
ni ji wawɔɔ, blɛuu, esɛesɛ. Nɛhyɔ ni ngɔ munyuzahi a mi ji nɔ ɛ nɔ.

1. Jokuɔ ɛ nyɔɔ esɛesɛ kɔ ya sukuu.
2. Fiɔli ɛmɔ je kɔtsɔ kɔ fiɔ fiɔmi ɛ
3. Lali ɛmɔ la la a blɔuu.
4. Ala a kpe wu ɛ kɔ fo kɔ fo

Miblɔkelɛ nɔ tsɛɛ he
Enɛ ɛ tsɛɛ he nɔ peemi ɛ ya nɛ ngɔ. Nɛhyɛ ni ji, he fɛɛ he, mi, Gana, ngɛ wo ɛ mi, 
jua nɛ, lɛle da he, kɔ ekpa komɔ. Nɛhyɔ ni ngɔ munyuzahi a mi ji nɔ ɛ nɔ;
1. Ni kaseli ɛmɔ daa si ngɔ kpo ɛ nɛ.
2. Kuɔsi kɔ Awo hwɛɛ si ngɔ mwɛ ɛ nɛ.
3. Jokuɔwi ɛmɔ wo he fɔɔ he mu.
4. Maatemɔ ɛmɔ ya Kasua.

Miblɔkelɛ nɔ tsɛɛ be
Enɔ ɛ tsɛɛ be mi nɔ peemi ɛ ya nɛ aloo be abɛ nɔ peemi ɛ ya nɛ. E nyɔɛ baa ngɔ 
munyuza sisije aloo e nyagbe. Nɛhyɔ ni ji, mwɛnɔ ɛ, piɛ, be kpiti mi, daa jeha, 
daa ligbi, gblee, daa nɔ ɛ, kɔ ekpa komɔ. Nɛhyɔ ni ngɔ munyuzahi a mi ji nɔ ɛ nɔ.
1. Sukuu nyagbeli ɛmɔ ngma nyagbe ka a hiɔ.
2. Mwɛnɔ ɛ, wa maa ye piani ni ngɔ ni tsumi he ɛ.
3. A maa pee kpe ɛ ngmlɔ nɔɔ.
4. A be Asafotu fiae jeha nɔ ɛ.
5. Ohuɔli yeɛ akplɔ daa ligbi.
6. Dangmeli yi sinɛ lo gblee.

Miblɔkelɛ nɔ tsɛɛ si abɛ
Enɔ ɛ tsɛɛ si abɛ nɔ peemimunyu ɛ ya nɛ. Miblɔkelɛ nɔ ɛ nyɔɔ ɛ hiɛ munyuza 
sisije aloo e nyagbe se be komɔ ɛ, a baa ngɔ munyuza a kpɔti. Miblɔkeli nɔ ɛmɔ 
ekomɔ ji jehajeha, gbleegbleegblee, daa be fɔɔ be, daa otsi, daa ligbi, kɔ ekpa 
komɔ. Nɛhyɔ ni ngɔ munyuza komɔ a mi ji nɔ ɛ nɔ’
1. Daa jeha a, Osuli peeɛ a kusumi.
2. O yeɛ ni daa ligbi.
3. Sukuu ɛ sume nɛ buimi gbleegbleegblee.
4. Daa be fɔɔ be ɛ, fɛli woɛ a bimɔ he wami nɔ a sa a nya mi.
5. Otsili yaa we oslami fɔɔ oslami.

Ngɔ munyuza amɔ a mi ɛ, miblɔkeli nɔ tsɛɛ si abɛ ɛmɔ ji, Daa jeha, daa ligbi, 
gbleegbleegblee, Daa be fɔɔ be, oslami fɔɔ oslami. Ngɔ munyuza ɔ kɔ ɛ mi ɛ, 
miblɔkeli nɔ tsɛɛ si abɛ ɛmɔ ba ngɔ munyuza a sisije. Ngɔ munyuza 2, 3 kɔ 5 mi 
ɛ, a ba ngɔ munyuza a nyagbe.



19

SECTION3 MUNYUNGU KUU ƆMƐ

Miblɔkelɛ nɔ tsɛɛ nɛ he je
Miblɔkelɛ nɔ ɛ tsɛɛ nɛ he je nɔ peemimunyu ɛ ya nɛ aloo nɛ he je nɔ peemi ko ya 
nɛ. Nɛhyɔ ni ji ejakaa, lɛ ɛ he je, mohu se, he ni bemi nya, se, konɔ, nɔ, bɛ nɔ pee 
nɔ, kɔ ekpa komɔ.
1. Ma te ma nɔ ma ko kpɔ se.
2. A ha blɛ lɛ ɛ he je ɛ, ni kaseli ɛmɔ ho we mi ya.
3. I ya jua a nɛ se mohu i nɔ lo.
4. .Jokuɔ ɛ ngɔ ya foe ejakaa hwɛ ngɔ lɔ yee.

Miblɔkelɛ nɔ tsɛɛ nɛkuɛmi
Enɔ ɛ ji miblɔkelɛ nɔ tsɛɛ nɛ peemi ko nɛ kuɛmi. E tsɛɛ bɛ nɔ peemi ɛ nɛ kuɛ ha 
aloo glɔ nɛ nɔ e ngɔ aloo peemi ngɔngɔ mi. A woɛ peemimunyu ɛ mi he wami 
aloo a woɛ mi zɛ kɔ blɔkeɛ peemi ɛ mi. Nɛhyɔ ni komɔ ji wawɔɔ nitsɔ, saminya, 
bɛɛ, bɛ nɔ sa, kulaakulaa, behi fuu ɛ, nyaii, tsuo, kɔ pi si, kɔ be nɛ, fitsofitso, kɔ 
ekpa komɔ. Moo hyɔ nɛhyɔ munyuza nɔ nyɔɔ se nɔ ɛmɔ.
1. Ni ɛ ngɛ kɔ be nɛ.
2. Kɛɛmaa bɔɔ tsu ɛ mi falefale.
3. 1A do ɛ jije wawɔɔ nitsɔ.
4. Adiki le ni kɔ pi si.

Ni tsumi 1

Susu kekle ni tsumi nɔ wa kɔ je ni kasemi nɔ ɛ sisi ɛ he. O ma nyɔ na miblɔkeli 
kɔ blɔke peemihi ngɔ foni ɛmɔ a mi ɛ lo? Moo ngɛ miblɔkeli nɔ o yo ɛ kɔ wo 
miblɔkeli a kuuhi nɔ wa sɔsɔ he ɛmɔ a mi. Nyɔɔ nu nyɔ he enyɛɛnyɛ nɔ nyɔɔ 
ngma munyuzahi enuɛɛnuɛ kɔ blɔke peemihi ngɔ foni ɛ mi ɛmɔ a mi.

Ni tsumi 2

1. Moo tsɛɛ tsakpa nɔ ngɔ miblɔkli kɔ peemimunyuhi a kpɔti nɔ o de o heto 
ɛ ngɛ ha nyɔ sibi ɛmɔ.

2. Moo tsɛɛ miblɔkeli slɛɛtohi nɔ ngɔ ɛmɔ a nya nɔ o ha eko fɔɔ eko nɛhyɔ 
ni enyɛɛnyɛ.

3. Ngɛɛ nɛhyɔ ni enyɛɛnyɛ kɔ ngma munyuzahi.

4. Moo ngɛ miblɔkeli nɔ nyɔɔ se nɔ ɛmɔ kɔ wo kuuhi nɔ wa kase ɛmɔ a mi 
nɔ o tsɛɛ nɛ he je nɔ o kɔ eko fɔɔ eko wo kuu nɔ o de ɛ mi.

i. mamaama
ii. nyaii
iii. blɔuu
iv. hiɔ
v. gblee
vi. gbleegblee
vii. daa jeha
viii. tutuutu
ix. kɔ be nɛ
x. otsi nɔ be

Ni tsumi 3

Moo kane munyuza nɔ nyɔɔ se nɔ ɛmɔ nɔ o tsɛɛ miblɔkeli ngɔ eko fɔɔ eko mi.

1. Ni kaseli ɛmɔ kaseɛ a sɔgbi ɛ be fɔɔ be.

2. Abɛdɛkpa a pɔ hluu-uu.

3. Ni ɛmɔ je Akuse.

4. I nu nyazia nɔ ɛ hyɔ.

5. O he ye niinɔ lo?

6. O hɔɔ lɛle ɛ basabasa tsɛ.

7. I bɛɛ ye he mɛde daa nɔ ɛ.

8. O nɛ da niinɔ.

9. Wa nu nyagba a nya ma.

10. I bu munyu ɛ tue bɛ nɔ sa.

11. Jokuɔwi ɛmɔ pɛɛ fiɔmi.

12. Mɔni he nɔ o ngɔ hiɔ ɛ kɔsa?

13 .I nyɔ we nɔ ma yo lɔ kulaa.

14. Jokuɔ ɛ gboɛ zo tsɛ.

15. Osɛ ɛ ma fo klamaklama kɔ sɔ e piɔ ɛ mi.

MI HYƆMI EKOHU BIMIHI

Mi dlami A: Peemimunyu
1. Mɔni ji slɛɛto nɔ ngɔ peeminyuhi nɔ a naa a peemi ɛmɔ kɔ peemimunyuhi 

nɔ a nɔ se a nuɛ a peemi ɛ he ɛ kpɔti?

 2. Mo hla peemimunyuhi ngɔ demiyo nɔ nyɔɔ se nɔ ɛ mi nɔ o kɔ to o heto 
ɛ he.

Nɔ i ngɔ esɛ yee kɔ ya wo ɛ nya a, i ma fo gidigidi, i tuu glɔglɔ nɔ i 
huanya ye he ngɔ oslɛke ɛ mi. Ye bua jɛ bɛ nɔ pu ɛ gba hahaaha nɔ e ha 
nɔ ye he pee kulɛɛ ɛ he. I sle, i gba oslɛke ɛ ma nɔ i fiɔ ngɔ nyu ɛ mi kɔ 
nya he muɛ kɔ buajɛ. Lohwe pɔlitsɔ ɛmɔ te kɔ ya kɔ ba kɔ a nɛ huhui.

Nɔ I slɔ be bɛɛ se ɛ, I ba wo kpongu ɛ nɛ. I ngɛ wo nya zia kɔ puɔ mwɛ 
ngua ko nɔ i mia lɔ kɔ fɛbi tɔhi, ngmlɔbihi kɔ lohwe totohi. Nɔ pu ɛ miɛ 
nɔ e maa ho dami ya a, i wo lalaalo nɔ i kpa wo ɛ nya kɔ hla juɔtli ngɔ 
kewu ɛ mi. Ye hɔ be wo nya slaami nɔ ɛ nɛ jee ngɔ ye wami si himi mi 
gbleegbleegblee.

3. Moo ngɛ peemimunyuhi nɔ o na ngɔ demiyo ɛ mi ɛ kɔ wo peemimunyu 
kuu etɔ nɔ wa kase ɛ mi.

Mi Gbami B: Miblɔkeli
1. Moo ngma ni komɔ nɔ o pɛɛ peemi daa ligbi nɔ o kale bɛ nɔ o peeɛ mɔ 

ha, he nɔ o peeɛ mɔ ngɔ kɔ nɛ he je nɔ o peeɛ jamɔ a ni ɛmɔ kɔ ha o huɔ 
ko konɔ lɔ hu e de mo e nɛ ɛ.

2. Moo ngma miblɔkeli tsuo nɔ o huɔ ɛ de ngɔ e nɛ kalemi ɛ mi konɔ o ngɛ 
mɔ kɔ wo miblɔkeli a kuuhi a mi.

3. Moo ngma demiyo nɔ hɔɔ munyungu 50 nɔ kɛɛ je mi kɔ nihi nɔ ngɔ o 
kpɛ ɛ mi ɛ he. Ngɛɛ miblɔkeli pe nyɛngma kɔ wo demiyo ɛ mi.

Mi gbami A
1. (Heto ɛ eko) Peemimunyuhi ngɔ nɔ a naa a peemi ɛmɔ kɔ hɔngmɔ nɔ 

ekpahi ngɔ nɔ a nuɛ a peemi ɛ he aloo a tsɛɛ a he juɔmi se a nɔ mɔ kɔ 
hɔngmɔ.

2. Peemimunyuhi nɔ i yo ji yee, ya, ma, tuu, huanya, gba, jɛ, ha, pu, pee, 
sle, fiɔ, te, ba, ngɛ, puɔ, mia, ho, wo, kpa, hla, jee.

Moo ngɛ peemimunyu ɛmɔ kɔ wo omine, ominewe kɔ omineomine 
peemimunyu kuuhi a mi.

Omine  Ominewe Omineomine

pu fiɔ ha

Mi Gbami B
1) Peemimunyu komɔ nɔ o ma nyɔ na ji ye, te, tu, bɔɔ, nu, sa, kɔ ekpa 

komɔ. Miblɔkeli komɔ nɔ o ma nyɔ na ji esɛ, mamaama, kpoo, be fɔɔ 
be, kɔ ekpa komɔ. Miblɔkeli komɔ nɔ tsɛɛ nɛ he je nɔ o ma na ji ejakaa, 
lɛ ɛ he je, konɔ, kɔ ekpa komɔ.

2) Nyɔ ma nyɔ na heto ekpaakpa.

Ekomɔ maa pee bɛ nɔ aloo be aloo si abɛ, kɔ ekpa komɔ.

3) Demiyo nɛhyɔ nɛ:

Je ɛ mi tsɛ wawɔɔ mwɛnɔ ɛ. Pu ɛ gba hahaaha. Jokuɔwi a bua jɛ ngɔ 
fiɔe ngɔ kpo ɛ nɛ. A ngɔ nyu nue kpamkpam ejakaa je ɛ mi dɛ la. Ni 
komɔ ho wo ɛ nya ya ya ngɔ slee. Ni komɔ nyɔɔ angmale nyɔɔmi nɔ ni 
kpahi hu tuu kɔ buajɛ ngɔ wo ɛ nya. Latsa nɔ nya wa pue ni komɔ a nɛ 
blibliibli. Nikɛtɛma amɔ hii si dii ngɔ jokuɔwi nɔ ngɔ fiɔe kɔ buajɛ ɛ 
hyɔe nɔ yi nikɛtɛma amɔ hɔ dɛ ngɔ nyu nɔ mi jɛ nganii juae ha ni ɛmɔ.

SECTION3 MUNYUNGU KUU ƆMƐ



23

SECTION3 MUNYUNGU KUU ƆMƐ

EXTENDED READING: KEKRAŊ N TIISO
1. Adomako, K., Odoom, J. and Sackitey, M. (2023). Akan kasa nhyehyɛeɛ wɔ 

Asante Twi mu.  Adonai Publications Limited (Topic on verbs, nouns 
and adjectives)

2. Amegashie, S.K. (2004). Eʋegbe ŋɔŋlɔ. Victus Printing Services.
3. Fromkin ,V. & Rodman, R. & Hyams, N. (2007). Introduction to Language 

(Eighth edition).  Thomson Wadsworth. (topic on verbs, adverbs, nouns and 
adjectives)

4. Joshi, M. (2021). Nouns in the English Language: Types and examples. 
Manik Joshi. (Topic on nouns)

5. Thakur, D. (1998). Linguistics simplified: Syntax. Bharati Bhawan. (open 
word class which are nouns adjectives, verbs and adverbs)

REFERENCES
1. Haspelmath, M. (2001). Word classes and parts of speech. In International 

Encyclopedia of the Social and Behavioral Sciences (pp16538-16545). Doi:10.1016/
Bo-08-043076-7/02959-4

2. Lier, E. V. (2024). The Oxford Handbook of Word Classes. Oxford University Press.

3. Miguel, J. M. G. (2015). Transitivity and word classes. https://doi .org/10.1075/
ivitra.9.13gar

4. Prempeh, A. A. (2021). Asante Twi Nyansapɔ. Premsco Publications.

5. Simone, R. & Masini, F. (eds). (2014). Word classes (Current Issues in Linguistic 
Theory). John Benjamins Publishing Company.



24

SECTION3 MUNYUNGU KUU ƆMƐ

ACKNOWLEDGEMENTS


	_GoBack

	Home 2: 
	Page 2: 
	Page 3: 
	Page 4: 
	Page 5: 
	Page 6: 
	Page 7: 
	Page 9: 
	Page 10: 
	Page 11: 
	Page 12: 
	Page 13: 
	Page 14: 
	Page 15: 
	Page 16: 
	Page 17: 
	Page 18: 
	Page 19: 
	Page 20: 
	Page 21: 
	Page 23: 
	Page 24: 

	Backward 3: 
	Page 2: 
	Page 3: 
	Page 4: 
	Page 5: 
	Page 6: 
	Page 7: 
	Page 9: 
	Page 10: 
	Page 11: 
	Page 12: 
	Page 13: 
	Page 14: 
	Page 15: 
	Page 16: 
	Page 17: 
	Page 18: 
	Page 19: 
	Page 20: 
	Page 21: 
	Page 23: 
	Page 24: 

	Forward 3: 
	Page 2: 
	Page 3: 
	Page 4: 
	Page 5: 
	Page 6: 
	Page 7: 
	Page 9: 
	Page 10: 
	Page 11: 
	Page 12: 
	Page 13: 
	Page 14: 
	Page 15: 
	Page 16: 
	Page 17: 
	Page 18: 
	Page 19: 
	Page 20: 
	Page 21: 
	Page 23: 
	Page 24: 

	Home 5: 
	Page 8: 
	Page 22: 

	Backward 4: 
	Page 8: 
	Page 22: 

	Forward 4: 
	Page 8: 
	Page 22: 



